
কুন্তীয়ে কৰ্ণক বুলিলেক যত মানে,

তাকে শুনি মনে গুণি বুলিলাক কৰ্ণে - আই

 বুকুৰ বেদনা মোৰ নুবুজিলা।

দুহান্তৰ বাক্য কৰ্ণে অনেক গুণিলা,

নিজ সত্য হন্তে অনুমাত্ৰ নলবিলা - আই

 বুকুৰ বেদনা মোৰ নুবুজিলা॥







ভাঙনি ঘোষাঃ-






বিধিৰ বিধানে ভীক্ষা পাত্ৰ হাতে লৈ।

পুত্ৰক মাগিলে ভীক্ষা কুন্তী মাৱে গৈ॥







পদঃ-





তযু গৃহে ক্ষত্ৰিয় কুলত জাত ভৈলো,

তোমাৰ নিমিত্তে মই জাতি হেৰুৱাইলো॥

বৈশ্য জাতি ভৈলো অধিৰথ পিতৃ যাৰ,

জাত ধৰ্ম্ম নাম কৰ্ম্ম কৰিলো আমাৰ।

মাতৃয়ে তেজিলে শত্ৰু তুলিলেক পাই,

পিতৃ মাতৃ অনুবন্ধ তাসম্বাৰ ঠাই।

এবে চিনা দিয়া আপোনাৰ হিত মানি,

জানো কৰ্ণে মাৰে মোৰ পুত্ৰ পাঞ্চখানি।

কেেশ্বৰে কৰিয়া স্বজিলে বিধাতাই,

এতকাল বহি গৈলা নাহি বন্ধু ভাই।

আকাশতে ৰহিয়া দেখিলা দিবাকৰে,

জানো কৰ্ণে জননীৰ বচন নামানে।

